
Մեղրի համայնքի ղեկավար 

Բագրատ Զաքարյանին 
 
         Հարգելի՛ պարոն Զաքարյան, 
 
         Մեղրի համայնքի ավագանու 2024 թվականի հունվարի 15-ի N 4-Ն որոշման 4-րդ 
կետով սահմանվել են Հայաստանի Հանրապետության Սյունիքի մարզի Մեղրի 
համայնքում 2024 թվականի տեղական վճարների դրույքաչափերը և արտոնությունները՝ 
համաձայն նույն որոշման հավելված N 4-ի։ Նույն հավելվածի 7-րդ կետի 6-րդ 
ենթակետով սահմանվել է «համայնքի կողմից իրավաբանական անձանց կամ անհատ 
ձեռնարկատերերին շինարարական և խոշոր եզրաչափի աղբի հավաքման և 
փոխադրման, ինչպես նաև աղբահանության վճար վճարողներին շինարարական և 
խոշոր եզրաչափի աղբի ինքնուրույն հավաքման և փոխադրման թույլտվության համար՝                                                                   
   ա․ըստ ծավալի՝ մեկ խորանարդ մետր աղբի համար՝  3000 (երեք հազար) ՀՀ դրամ, 
կամ                                                                                  
   բ․ըստ զանգվածի՝ մեկ տոննա աղբի համար՝ 10000 (տասը հազար)  ՀՀ դրամ։» 
   Համաձայն «Աղբահանության և սանիտարական մաքրման մասին» ՀՀ օրենքի 6-րդ 
հոդվածի 2-րդ մասի՝ շինարարական և խոշոր եզրաչափի աղբ առաջացնողները 
ազատվում են աղբահանության վճարից, եթե նշված աղբը փոխադրվում և 
տեղադրվում է սեփական միջոցներով` սույն օրենքի 8-րդ հոդվածի 4-րդ մասով 
նախատեսված թույլտվության հիման վրա կամ նույն հոդվածի 3-րդ մասով 
նախատեսված անձանց հետ օրենսդրությամբ սահմանված կարգով կնքված 
պայմանագրի հիման վրա: 
     Նույն օրենքի 8-րդ հոդվածի 5-րդ մասի համաձայն՝ աղբի հավաքման և փոխադրման 
թույլտվությունը տրամադրում է համայնքի ղեկավարը համայնքի ավագանու 
հաստատած պայմաններով և կարգով։ 
     «Աղբահանության և սանիտարական մաքրման մասին» ՀՀ օրենքի 8-րդ հոդվածի 7-
րդ մասի համաձայն՝ Աղբի հավաքման և փոխադրման թույլտվությունները տրամադրվում 
են կոնկրետ աղբահանության վճար վճարողների քանակի համար՝ վճարովի 
հիմունքներով: Թույլտվությունների համար վճարների դրույքաչափերը սահմանում է 
ավագանին, որոնք, սակայն, չեն կարող գերազանցել համապատասխան 
աղբահանության վճար վճարողի կողմից նույն օրենքի 14-րդ հոդվածով նախատեսված 
հաշվարկվելիք դրույքաչափերի 20 տոկոսը: 

     «       »                           2024թ., №             



        Ելնելով վերոգրյալից, առաջարկում ենք հնարավոր սեղմ ժամկետում վերոնշյալ 
որոշումը համապատասխանեցնել Հայաստանի Հանրապետության գործող 
օրենսդրության պահանջներին և արդյունքների մասին իրազեկել։ 
 
          
   
         Հարգանքով՝                                        Ռ. Ղուկասյան 

                                                                   հաստատված է էլեկտրոնային ստորագրությամբ 

